
Harateng han kona tireng 1, o kalakesemay ko harateng ha, o kalahemekay
ko harateng ha?

O harateng no tamdaw, o nafaloco’an no tamdaw kona kalakesemay ato
kalahemekay a pinangan. Ona nafaloco’an i, o sakaketon no faloco’ mido”do to
halalan no demak ato sakasi’icel no faloco’ a misi’ayaw to ’orip; tahada’ocay,
angongolay ko pisasolot nira to ’orip no mita o tamdaw. Ona sakahatini no
nafaloco’an anca o harateng 1, nano winaan ato wamaan, nano kaemangan a
’orip, nano tadamaan no lalengwan no loma’, nano nitilidan ato nisawidangan.
Siwatik sanay ko kasasiroma nona kalakesemay ato kalahemekay.

Ira koya mitiliday a tatosa, tatithay ko piseking no mira.

“Cowa kataneng kako, samaamaanen ako a misa’icel i, cowa ko mamafilo
ako.” sanay ko piharateng no kalakesemay a tamdaw.

“Cowa kahaemin ako a mitilid ko sakatatiih no piseking ako, ano miliyaw
ho a miseking 1, inane:ngen ako.” sanay ko piharateng no kalahemekay a
tamdaw.

O pisimsim no maomahay a tatosa to ’orad no kacanglahan. “Aya! o
mamaponi’ no ’orad ko lamit no nipalomaan ako, tatith ko heci.” sanay ko
piharateng no kalakesemay a tamdaw.

“Aciyah! o mamafaresi’ no ’orad ko nipalomaan ako, makapah ko heci.”
sanay ko piharateng no kalahemekay a tamdaw.

Ira koya misamokongay tatosa, iraayay ko omah no mira i hadhad.

O kalakesemay ato kalahemekay

“O pitademan aca ko mamasanga’ ay ako tona hadhad.” sanay ko ko
ptharateng no kalakesemay a tamdaw.

Oya kalahemekay ko harateng a tamdaw 1, “Palomaen ako ko hana,
kilang, nga’ay pipahanhanan no tayniay a lafang.” sa.

Ona kalakesemay a harateng i, ano makahi kita, nga’ayay to a falicen.
Pasayra 1 mo”celay ko piharateng 1, o caciepoc kita to lipahakay a pinangan,
maolah haca ko cimacima misawidang titaanan, o sakanga’ay haca no ’orip no
mita. Ano sawidangen ko hatiniay a pinangan a tamdaw 1, 0 mamapadahof kita
to mo”celay a harateng, o sakaira no sakanga’ayaw no ’orip ita. Ira koya
tadaso:wal, sowal sa, o nafaloco’an no tamdaw ko pitooran to sakanga’ayaw no
’orip, o nafaloco’an ko mifalicay to harateng; o harateng ko pa’icelay to faloco’
a misi’ayaw to dademaken, itiya mafalic ko waywayan; o roma to ko pinangan;
halo mafalic to ko onmi. Saka, ano sapifalicaw to onmi 1, ayawen a misimsim
ko nafaloco’an.

Saka, kita o aniniay a kapah no Yincomin, safaelohen a misaday ko
faloco’, sa’icelen a misi’ayaw to sakaci’epoc no ’orip, maainiini
madadamadama to widang, nanay o kalahemekay ko faloco’ ita a maemin!

